
Perqué lé pèi végno-téi biàn ? 

Patoué dé l’invers dé Dounah 

Tchut san qué lé prémére reppie sé la fatcha é lé préméi pèi biàn 
(la canizie, coume deuyo lé spétchalista) son la prémére marca 
qué lou nohtro cors l’è in tren dé féré-sé vieui… é la baga fèi 
pouire a bellebén dé mondo. 
La coulour di pèi é dé la péi vén dé la melanina, in pigmèn fét 
deun la nohtra péi. 
Lé pèi végno biàn can, ou cu dé tchu lé pèi dou nohtro cors, la 
melanina sé forme pamé. 
Hize qué son albén y an la péi é lé pèi biàn perqué y an pa dé 
melanina a coza d’in tsandzémèn genetico. 
Y an lou rión di-z-eui ros perqué eunna di pélette di-z-eui, la co-
roide, qué y a pa dé pigmèn gnanca leu, réflet la coulour dou san 
di vèine. 
Lé pèi végno biàn per dé rijón genetiche é hen pou capitéi pieu 
vitto i-z-eun qué i-z-atre. Y è na baga qué capitte pa i 
Amérindiàn : lour végno pa ni biàn ni pélà. 

